
[bookmark: _Toc26174898][bookmark: _Toc83567446][bookmark: _Toc89428269]Կրթություն
[bookmark: _Toc26174899][bookmark: _Toc57655428]Պետական քաղաքականության մեջ կրթությունը գերակայությունների շարքում շարունակում է մնալ որպես ազգային արժեք և երկրի սոցիալ-տնտեսական առաջընթացն ապահովող հիմնարար գործոն:  Մարդկային կապիտալի կայուն զարգացումը հնարավոր է ապահովել կրթության որակի, արդյունավետության և մատչելիության բարձրացման միջոցով:
2021 թվականի փետրվարի 4-ին ՀՀ կառավարության N136-Ն որոշմամբ ընդունվեց հանրակրթության նոր չափորոշիչը, իսկ ապրիլ ամսին ԿԳՄՍ նախարարի հրամանով հաստատվեցին նոր չափորոշիչներից բխող առարկայական չափորոշիչներն ու ծրագրերը: Դրանք 2021-2022 ուսումնական տարում փորձարկվում են  Տավուշի մարզի բոլոր ուսումնական հաստատություններում: Արդյունքների ամփոփումից և լրամշակումից  հետո առարկայական չափորոշիչներն ու ծրագրերը աստիճանական կարգով կներդրվեն  հանրապետության բոլոր դպրոցներում: Ինչպես Տավուշի մարզի, այնպես էլ ՀՀ բոլոր դպրոցները հագեցվելու են անհրաժեշտ լաբորատոր սարքավորումներով:
 Հանրակրթության ոլորտի բարեփոխումների կարևորագույն մաս է կազմում նախատեսված մոդուլային տիպի 300 դպրոցների և 500 մանկապարտեզների կառուցումը, հիմնանորոգումն ու վերանորոգումը, որը Կառավարության հնգամյա ծրագրի հիմնական թիրախներից է:
Նախատեսվում է հատկապես փոքր համայնքներում և բնակավայրերում, շարունակել գործարկել այլընտրանքային նախադպրոցական ծառայություններ:
Քայլեր կձեռնարկվեն՝ ապահովելու նախադպրոցական ուսումնական հաստատությունների վարչական, մանկավարժական և ուսումնաօժանդակ անձնակազմի վարձատրության միասնական քաղաքականություն և շարունակական աճի հնարավորություն:
[bookmark: _GoBack]Նախադպրոցական կրթության մատչելիության և համընդհանուր ներառականության ապահովման նպատակով 2022 թվականին ՀՀ պետական բյուջեից ֆինանսավորում կիրականացվի կրթության և զարգացման առանձնահատուկ պայմանների կարիք ունեցող երեխաների համար:
Հանրակրթության ոլորտի գերակայությունն է որակի ապահովումը:
Մշակվել է ուսուցիչների այլընտրանքային՝ կամավոր ատեստավորման համակարգ, որը կգործի պարտադիր ատեստավորմանը զուգահեռ և ուսուցիչների աշխատավարձի բարձրացման հնարավորություն կընձեռի: Կանխատեսումների համաձայն՝  3 տարվա ընթացքում ուսուցիչների ավելի քան 41 տոկոսը հավելավճար կստանա, որը հնարավորություն կընձեռի ուսուցիչների վարձատրությունը մոտեցնելու երկրի միջին աշխատավարձին: 
«Դպրոցահասակ երեխաներին սննդով ապահովում» ծրագրի շրջանակում սննդով կապահովվեն ՀՀ Արարատի, Սյունիքի, Վայոց Ձորի, Տավուշի, Շիրակի, Արագածոտնի, Գեղարքունիքի, Լոռու  մարզերի և 2022 թվականի սեպտեմբերից՝ Արմավիրի  մարզի հանրակրթական դպրոցների տարրական դասարաններում և նախակրթարաններում ընդգրկված երեխաները:
Կրթության առանձնահատուկ պայմանների կարիք ունեցող երեխաներին կտրամադրվի մանկավարժահոգեբանական աջակցություն։
Կշարունակվեն կրթության ոլորտում ծառայությունների թվայնացմանն ու  հեռավար կրթության լիարժեք ներդրմանն ուղղված քայլերը:
Բարձրագույն մասնագիտական կրթության ոլորտում կարևորվելու են պետական ֆինանսավորման մեխանիզմների մշակումը և զուգահեռ ներդնումը` կախված բուհերի հավատարմագրման արդյունքներից, ստեղծվելու է ՀՀ պետական և ոչ պետական բուհերի գործունեության համար արդար մրցակցային դաշտ և հավասար հնարավորություններ: 
Վերանայվելու են բարձրագույն կրթության ծրագրերը, արդիականացվելու են կրթության կազմակերպման բովանդակությունը և մեթոդաբանությունը, բարելավվելու է կրթական ծրագրերում հետազոտական բաղադրիչը։
Կիրառվելու են երիտասարդ մասնագետներին բուհերում մնալու ուղղությամբ շահագրգռելու մեխանիզմներ, նորարարական միջավայրի խրախուսում։
Կիրառական ուղղվածությամբ կրթական ծրագրերում ներգրավվելու են մասնագետներ ձեռնարկություններից, արդյունաբերական ոլորտից։ 
Ներդրվելու է բուհերի հաշվետվողականության մեխանիզմներ, կատարողականի հիմնական ցուցանիշների (KPI) մշակմամբ, ավելի լայն ակադեմիական ինքնավարություն ապահովելու նպատակով։
Արդիականացվելու է բարձրագույն կրթության որակավորումների ցանկը՝ համապատասխանեցնելով լայնորեն ընդունված ձևաչափին։
[bookmark: _Toc83567447][bookmark: _Toc89428270]Գիտության ոլորտ
[bookmark: _Toc26174900][bookmark: _Toc57655429]Հայաստանի Հանրապետության գիտության ոլորտը պետք է լինի  Հայաստանի Հանրապետության կայուն զարգացման անկյունաքարային ոլորտներից մեկը, որի զարգացումը հնարավորություն է ընձեռելու Հայաստանին դիմակայել ներկայիս և ապագայի մարտահրավերներին, դառնալ Հայաստանի Հանրապետության առաջընթացի կարևոր մաս, ի վիճակի լինել կլանելու և ադապտացնելու ժամանակակից մշակումներն ու զարգացած մարդկային ռեսուրսով ապահովելու ինչպես կրթական համակարգը, այնպես էլ բարձր տեխնոլոգիական և ռազմավարական նշանակության այլ ոլորտները:
Ոլորտի առաջնահերթ գերակա խնդիրներն են.
· մրցունակ գիտական գործունեության համար նպաստավոր ենթակառուցվածքների ստեղծում, 
· գիտության ոլորտում աշխատողների որակավորման բարձրացում և երիտասարդ կադրերի ներգրավում,
· գիտության ոլորտում պետական ֆինանսավորման արդյունավետության բարձրացում:
Վերոնշյալ գերակա խնդիրների լուծմանն ուղղված միջոցառումներն են.
· գիտական ենթակառուցվածքների զարգացվածության ապահովում, մասնավորապես, գիտական կենտրոնների վերանորոգում և վերազինում ժամանակակից սարքավորումներով, այդ թվում՝ համատեղ օգտագործման գիտական սարքավորումների կենտրոնների ստեղծում,
· գիտության ոլորտում աշխատողների որակավորման բարձրացում և երիտասարդ կադրերի ներգրավում, այդ թվում՝ Սփյուռքի ներուժի օգտագործմամբ,
· ասպիրանտական և հետդոկտորանտական ծրագրերի իրականացում՝ միջազգային հետազոտական ծրագրերում ներգրավվելու և միջազգային փորձի փոխառման նպատակով,
· օտարերկրյա հայազգի գիտնականների ներգրավում Հայաստանի Հանրապետությունում իրականացվող հետազոտություններում՝ իրենց ղեկավարությամբ գիտական խմբեր ձևավորելու միջոցով:

[bookmark: _Toc83567448][bookmark: _Toc89428271]Մշակույթ
Մշակութային ժառանգության ծրագրի շրջանակներում կշարունակվեն պահպանության և հանրահռչակման աշխատանքները` ուղղված ՀՀ տարածքում և արտերկրում գտնվող մշակութային արժեքների և պատմամշակութային հուշարձանների հաշվառմանն ու գիտական ուսումնասիրությունների իրականացմանը, մշակութային ժառանգության (նյութական և ոչ նյութական) անխաթար պահպանմանը,  վերականգնմանն ու սերունդներին փոխանցմանը:
Գրահրատարակչության և գրադարանների ծրագրի շրջանակում իրականացվող ծրագրերն ուղղված կլինեն գրականության զարգացմանն ու տարածմանը, տպագիր արտադրանքի միջոցով հոգևոր-մշակութային ժառանգության փոխանցմանը, ինչպես նաև արտերկրի գրադարանները հայ գրականությամբ համալրելու աշխատանքների իրականացմանը։
Կապահովվի ՀՀ տարածքում բնակվող ազգային փոքրամասնությունների համար լույս տեսնող լրատվամիջոցների և պարբերականների գործունեության շարունակականությունը, հանրապետական գրական ծրագրերի կազմակերպումը, գրադարանների հավաքածուների համալրումն ու պահպանումը, ժամանակակից տեղեկատվական տեխնոլոգիաների կիրառմամբ գրավոր ժառանգության (անձեռնմխելի հավաքածուներ) թվայնացումը, տեղեկատվական շտեմարանների շարունակական զարգացումը, ոլորտի մասնագետների վերապատրաստումը, միջազգային համագործակցության ընդլայնումը, մատենագիտական տվյալների կազմումն ու հրապարակումը, հանրությանը մատուցվող ծառայությունների որակի բարձրացումը:
Կինեմատոգրաֆիայի ծրագրի շրջանակներում իրականացվող գործընթացներն ուղղված կլինեն խաղարկային, մուլտիպլիկացիոն և վավերագրական կինոնկարների արտադրության աջակցմանը, կինո-ֆոտո-ֆոնո հավաքածուի պահպանմանը, վերականգնմանն ու թվայնացմանը, միջազգային համագործակցության ընդլայնմանը, մրցունակ նախագծերի ստեղծմանն ու միջազգային կինոգործընթացներին ինտեգրմանն աջակցմանը, կինոարվեստի հանրահռչակմանը, տարածմանը, մատչելիության ապահովմանը, հայկական կինոյի ավանդույթների շարունակականության ապահովմանը:
Արվեստների ծրագրի շրջանակներում իրականացվող ծրագրերը նպատակաուղղված կլինեն ազգային արժեհամակարգի հիման վրա ստեղծված հայ ժամանակակից թատերարվեստի, երաժշտարվեստի, պարարվեստի և կերպարվեստի զարգացմանն ու միջազգային ասպարեզում հանրահռչակմանը, ստեղծագործական և գեղարվեստական բարձր նշաձողի պահպանմամբ և հանրության տարբեր շերտերի մշակութային պահանջարկին համապատասխան մշակութային արտադրանքի և ծառայությունների մատուցման գործընթացի ապահովմանը, մշակութային ենթակառուցվածքների արդիականացմանը,  ստեղծագործական ներուժ ունեցող անհատների  դրսևորմանը և նրանց գործունեության համար բարենպաստ դաշտի ստեղծմանը, նորարարական մտահղացումների խթանմանը, երիտասարդ ստեղծագործողներին միջազգային մշակութային գործընթացներին ինտեգրման աջակցմանը, ոլորտում գործող ստեղծագործական միությունների և հասարակական կազմակերպությունների հետ համագործակցության ընդլայնմանը և մրցակցային դաշտի ձևավորմանը: 
Մշակութային և գեղագիտական դաստիարակության ծրագիրը նպատակաուղղված է կադրերի պատրաստման պետպատվերի համակարգի կատարելագործմանը, մշակութային կրթության որակի բարձրացմանը, մասնագետների կրթության շարունակականության և մատչելիության ապահովմանը, ՀՀ ապագա քաղաքացիների գեղագիտական դաստիարակության ձևավորմանը նպաստող ծրագրերի իրականացմանը, ներառական ծրագրերի աջակցմանը, մանկապատանեկան տարիքի երեխաների, կրթության իրականացման պայմանների մատչելիության և որակի ապահովմանը։ 
Մարզերի մշակութային զարգացման ծրագրի շրջանակներում իրականացվող գործընթացներն ուղղված կլինեն մարզերում մշակութային կյանքի և մշակութաստեղծ գործունեության ակտիվացմանը, համայնքներում մշակույթի հասանելիության և մշակութային կյանքին մարզային բնակչության ընդգրկվածության ընդլայնմանը, մշակութային միջոցառումների կազմակերպմանն ու իրականացմանը, մշակույթի և ազատ ժամանցի կազմակերպմանը, համայնքային ենթակայության մշակույթի տներում և կենտրոններում  ստեղծագործական ծրագրերի և նախագծերի աջակցմանը:
Ազգային արխիվի ծրագրի շրջանակներում իրականացվող գործընթացները նպատակաուղղված են ՀՀ ազգային արխիվային հավաքածուի պահպանության, համալրմանը, հաշվառմանը, արխիվային փաստաթղթերի վերանորոգմանը, փաստաթղթերի գիտատեխնիկական մշակմանը, ՀՀ արխիվային հավաքածուի թվայնացման աշխատանքների իրականացմանը, հանրության կողմից արխիվային նյութերի օգտագործման ապահովմանը:

[bookmark: _Toc57655431]Մեծ նվաճումների սպորտի ծրագրի շրջանակում կշարունակվեն պաշտոնական մրցաշարերում բարձր նվաճումներ ցուցաբերած մարզիկների, մարզիչների ու բժիշկների դրամական խրախուսումը, հեղինակավոր խոշոր միջազգային միջոցառումներին մասնակցության ֆինանսավորումը, հակադոպինգային հսկողության ծրագրերի իրականացումը, ադապտիվ սպորտով զբաղվող մարզական կազմակերպություններին պետական աջակցության գործընթացը: Մարզական ֆեդերացիաներին տրամադրվող պետական աջակցության շրջանակներում ֆեդերացիաները կանցկացնեն Հայաստանի Հանրապետության առաջնություններ, ուսումնամարզական հավաքներ, միջազգային մրցաշարեր, կմասնակցեն մեծահասակների, երիտասարդների ու պատանիների Եվրոպայի և աշխարհի առաջնություններին, միջազգային մրցաշարերի:
Մանկապատանեկան սպորտի ոլորտում կշարունակվեն մատաղ սերնդի առողջության պահպանմանն ու ամրապնդմանը, ընտրած մարզաձևում մարզական հերթափոխի պատրաստմանը, պարապողների մարզական ունակությունների կատարելագործմանը, ոլորտի իրավական դաշտի բարելավմանը, մանկապատանեկան մարզադպրոցներում աշխատող մարզիչ-մանկավարժների վերապատրաստմանը, նյութատեխնիկական բազայի ապահովմանն ուղղված գործընթացները:
Մասսայական սպորտին ուղղված միջոցառումների շրջանակում կշարունակվեն բնակչության ֆիզիկական դաստիարակության ապահովման գործընթացները` հատկապես հանրակրթական դպրոցների աշակերտների և ուսանողության շրջանում  ֆիզիկական կուլտուրայի և սպորտի  դերի կարևորման, առողջ ապրելակերպի արմատավորուման, ֆիզիկապես կոփված երիտասարդների դաստիարակման նպատակով ֆիզկուլտուրային-առողջարարական զանգվածային, հանրապետական և մարզային միջոցառումների կազմակերպումը և անցկացումը:

Երիտասարդության հարցերի ոլորտում կառավարության կողմից վարվող պետական քաղաքականությունը միտված է նրանց քաղաքացիական գիտակցության և հասարակական-քաղաքական զարգացումներին մասնակցության աստիճանի բարձրացմանը, երիտասարդների ներուժի բացահայտման, սոցիալականացման, ինքնիրացման, ներգրավման ու զարգացման անհրաժեշտ պայմանների ստեղծմանը և  մեխանիզմների խթանմանը, ինտելեկտուալ ժամանցի կազմակերպման հնարավորությունների ստեղծմանը, երիտասարդության գործունեությունն ապահովող իրավական դաշտի բարելավմանը, առկա սոցիալ-տնտեսական հիմնախնդիրների ուսումնասիրմանը և երիտասարդների կենսապայմանների բարելավմանը, միջազգային երիտասարդական կառույցների հետ համագործակցության ընդլայնմանը, երիտասարդությանը լիակատար ինքնադրսևորման և անհրաժեշտ տեղեկատվությամբ ապահովմանը:

ՀՀ կրթության, գիտության, մշակույթի և սպորտի նախարարության գծով ՀՀ 2022 թվականի պետական բյուջեի նախագծով նախատեսվում է 226,801.2 մլն դրամի ծախսեր (ներառյալ կառավարման ապարատի պահպանման ծախսերը):
Կրթության և գիտության ոլորտների գծով ՀՀ կրթության, գիտության, մշակույթի և սպորտի նախարարության կողմից իրականացվելիք ծրագրերին (առանց կառավարման ապարատի և վարկային ու դրամաշնորհային միջոցների գծով ծախսերի) նախատեսվում է հատկացնել 188,867.3 մլն դրամ՝ 2021 թվականի 150,790.1 մլն դրամի դիմաց, ծախսերի աճը կազմել է 38,077.2 մլն դրամ կամ 25.3 տոկոս: 
2022 թվականին նախարարությանը նախատեսված հատկացումներն ուղղվելու են 10 ծրագրերի իրականացմանը: Մասնավորապես.
Նախնական (արհեստագործական) և միջին մասնագիտական կրթություն ծրագրի նպատակն է՝ աշխատաշուկայի արդի պահանջներին համապատասխան նախնական մասնագիտական (արհեստագործական) և միջին մասնագիտական կրթության որակավորում ունեցող մասնագետների պատրաստումը: Ծրագրի գծով նախատեսվել է 12,485.8 մլն դրամ՝ 2021 թվականի 11,636.1 մլն դրամի դիմաց, ծախսերի աճը կազմել է 849.7 մլն դրամ կամ 7.3 տոկոս, պայմանավորված հետևյալով. 
սովորողների թվաքանակների փոփոխության արդյունքում՝ ծախսերը նվազել են 130.1 մլն դրամով, միաժամանակ, 75.8 մլն դրամ է նախատեսվել մարտական գործողություններին մասնակցած ուսանողների, երկու և ավելի անչափահաս երեխա ունեցող ուսանողների ուսման վճարի մասնակի փոխհատուցման գծով՝ 2021 թվականի հուլիսին ընդունված ՀՕ-318-Ն և ՀՕ-319-Ն օրենքների կիրարկմամբ պայմանավորված: Ծրագրով ծախսերը նախատեսվել են հանրապետության 21 արհեստագործական ուսումնարաններում արհեստագործական կրթության մեջ ընդգրկվող 7.8 հազար սովորողների ուսուցման գծով` 2021 թվականի 7.9 հազարի դիմաց (սովորողների թվաքանակը 2022 թվականին կնվազի 0.1 հազարով) և 69 հաստատություններում միջին մասնագիտական կրթության մեջ ընդգրկվող 21.6 հազար սովորողների ուսուցման գծով` 2021 թվականի 22.3 հազարի դիմաց (սովորողների թվաքանակը կնվազի 0.7 հազարով): 
Նախագծով «Նախնական մասնագիտական (արհեստագործական) և միջին մասնագիտական ուսումնական հաստատությունների շենքային պայմանների բարելավում» միջոցառման շրջանակներում Նոր Գեղիի ակադեմիկոս Գ. Աղաջանյանի անվան պետական և Գորիսի պրոֆեսոր Խ. Երիցյանի անվան պետական գյուղատնտեսական քոլեջների շինարարական և Երևանի թեթև արդյունաբերության պետական քոլեջի նախագծային աշխատանքների իրականացման նպատակով նախատեսվել է 1,173.9 մլն դրամ՝ 2021 թվականի 269.9 մլն դրամի դիմաց կամ՝ ծախսերի աճը կազմել է 904.0 մլն դրամ (ընդհանուր առմամբ՝ կրթական օբյեկտների հիմնանորոգման, շինարարության և գույքով ապահովման գծով ծախսերը նախատեսվել են 20,554.4 մլն դրամի չափով, որը 2021 թվականի համար հաստատված համապատասխան ցուցանիշից (1,327.6 մլն դրամ) ավել է 19,226.8 մլն դրամով: Կրթական օբյեկտների կառուցման և հիմնանորոգման աշխատանքների, ինչպես նաև գույքով ապահովման գծով ծախսերն ուղղված են ուսումնական գործընթացը բարելավված շենքային պայմաններում կազմակերպելու ապահովմանը և համահունչ են ՀՀ կառավարության 2021 թվականի օգոստոսի 18-ի N 1363-Ա որոշմամբ հաստատված՝ ՀՀ կառավարության ծրագրի «4.3 Կրթություն» բաժնում սահմանված ՀՀ կառավարության քաղաքականության նպատակներին և թիրախներին: 
Բարձրագույն և հետբուհական մասնագիտական կրթության ծրագրի նպատակն է՝ ապահովել մատչելի, որակյալ և մրցունակ բարձրագույն և հետբուհական մասնագիտական կրթություն: Ծրագրի գծով նախատեսվել է 14,593.1 մլն դրամ՝ 2021 թվականի 11,861.9 մլն դրամի դիմաց, ծախսերի աճը կազմել է 2,731.2 մլն դրամ կամ 23.0 տոկոս՝ պայմանավորված ուսանողների թվաքանակների փոփոխությամբ:
Ծրագրի շրջանակներում բարձրագույն և հետբուհական մասնագիտական կրթություն ստացող ուսանողների կրթաթոշակի և ուսանողական նպաստների տրամադրման գծով միջոցառումներով նախատեսվել է՝ ընդամենը, 13,780.8 մլն դրամ՝ 2021 թվականի 11,432.0 մլն դրամի դիմաց, կամ՝ ծախսերի աճը կազմում է 2,348.8 մլն դրամ կամ 20.5 տոկոս: Նշված միջոցառումների գծով ծախսերը նախատեսվել են 12.5 հազար ուսանողի հաշվով` 2021 թվականի 12.3 հազարի դիմաց (ուսանողների թվաքանակը 2022 թվականին կաճի 0.2 հազարով):
Նախագծով «Բարձրագույն մասնագիտական կրթության գծով ուսանողական նպաստների տրամադրում» միջոցառման հաշվարկներում 748.0 մլն դրամ է նախատեսվել 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության դեմ սանձազերծված պատերազմի ընթացքում մարտական գործողությունների մասնակից սովորողների, ինչպես նաև պատերազմի ընթացքում մարտական գործողությունների մասնակից անձանց սովորող երեխաների և սովորող ամուսնու՝ 1-ին կիսամյակի ուսման վարձի 100% փոխհատուցման գծով, համաձայն ՀՀ կառավարության 2020 թվականի դեկտեմբերի 10-ի N2008-Լ որոշման, ևս 990.0 մլն դրամ է նախատեսվել մարտական գործողություններին մասնակցած ուսանողների, երկու և ավելի անչափահաս երեխա ունեցող ուսանողների ուսման վճարի մասնակի փոխհատուցման գծով՝ 2021 թվականի հուլիսին ընդունված ՀՕ-317-Ն և ՀՕ-319-Ն օրենքների կիրարկմամբ պայմանավորված: 
Նախագծով 473.0 մլն դրամ է նախատեսվել «Երևանի Կոմիտասի անվան պետական կոնսերվատորիա» ՊՈԱԿ-ի շինարարական աշխատանքների գծով (2021 թվականին նշված ծախսը նախատեսված չի եղել): 
Բարձրագույն կրթության ոլորտի բարեփոխումներն ամրագրված են ՀՀ կառավարության ծրագրի «4.3 Կրթություն» բաժնում:
Հանրակրթության ծրագրի նպատակն է՝ ապահովել անվճար և որակյալ հանրակրթություն: Ծրագրի գծով նախատեսվել է 112,386.5 մլն դրամ՝ 2021 թվականի 103,163.0 մլն դրամի դիմաց, ծախսերի աճը կազմում է 9,223.5 մլն դրամ կամ 8.9 տոկոս՝ պայմանավորված սովորողների թվաքանակների փոփոխությամբ: 
Ծրագրի շրջանակներում միջոցներ են նախատեսվել պարտադիր կրթության երեք մակարդակներում սովորողների ուսուցման գծով: «Տարրական ընդհանուր հանրակրթություն», «Հիմնական ընդհանուր հանրակրթություն», «Միջնակարգ ընդհանուր հանրակրթություն», «Նախադպրոցական կրթություն» և «Միջնակարգ հանրակրթություն երեկոյան դպրոցում (Շիրակի մարզ)» միջոցառումների գծով նախատեսվել է՝ ընդամենը, 98,990.4 մլն դրամ՝ 2021 թվականի 93,233.5 մլն դրամի դիմաց, ծախսերի աճը կազմում է 5,756.9 մլն դրամ կամ 6.2 տոկոս` պայմանավորված սովորողների թվաքանակների փոփոխությամբ:
Նախագծով ծախսերը հաշվարկվել են 1336 հանրակրթական դպրոցների, միջին տարեկան հաշվարկով, 411.9 հազար աշակերտի ուսուցման գծով` 2021 թվականի 402.3  հազարի դիմաց կամ` աշակերտների թվաքանակի ավելացումը կազմում է 9.6 հազար (ընդ որում, հաշվարկներում նախադպրոցական կրթության մեջ ընդգրկվածների թվաքանակը նախատեսվել է 8.6 հազար` 2021 թվականի 7.9 հազարի դիմաց կամ` ավելացումը կազմում է 0.7 հազար երեխա, իսկ հանրակրթական դպրոցների սովորողների թիվը` 403.3 հազար աշակերտ` 2021 թվականի 394.4 հազարի դիմաց կամ՝ ավելացումը կազմում է 8.9 հազար աշակերտ): 
Հաշվարկներում համապատասխան միջոցներ են նախատեսվել ՀՀ բոլոր մարզերում և Երևան քաղաքում համընդհանուր ներառական կրթության իրականացման գծով, ինչպես նաև մարզերի հանրակրթական դպրոցների տարրական դասարաններում և դպրոցին նախապատրաստման խմբերում (նախակրթարաններում) ընդգրկված երեխաների սննդով ապահովման գծով: Մասնավորապես, հանրապետության 8 մարզերում (Արագածոտն, Արարատ, Գեղարքունիք, Լոռի, Շիրակ, Սյունիք, Վայոց ձոր, Տավուշ) իրականացվում է «Կայուն դպրոցական սնունդ» ծրագիրը: 2022 թվականի սեպտեմբերից ծրագիրը կներդրվի Արմավիրի մարզում, արդյունքում՝ սննդով կապահովվեն նշված մարզերի հանրակրթական դպրոցների տարրական դասարաններում և դպրոցին նախապատրաստման խմբերում (նախակրթարաններում) ընդգրկված, շուրջ 96.0 հազար երեխաները, որոնցից 16.0 հազարը՝ 2022 թվականի սեպտեմբերից ՀՀ Արմավիրի մարզպետարանի ենթակայության հանրակրթական դպրոցներում:
 «Դպրոցներում STEM կրթության և ռոբոտատեխնիկայի զարգացման իրականացում» միջոցառման գծով նախատեսվել է 858.6 մլն դրամ՝ 2021 թվականի 767.0 մլն դրամի դիմաց  կամ՝ ծախսերի աճը կազմել է 91.6 մլն դրամ (ծախսերը նախատեսվել են ինժեներական  լաբորատորիաների 855 խմբակավարների վարձատրության գծով` 2021 թվականի 760-ի դիմաց): 
2022 թվականին ՀՀ-ում կանցկացվի կենսաբանության միջազգային օլիմպիադան, որի համար նախատեսվել է 324.2 մլն դրամ՝ 2021 թվականի 33.5 մլն դրամի դիմաց կամ՝ ծախսերի աճը կազմել է 290.7 մլն դրամ: 
«Հանրակրթական դպրոցների մանկավարժներին և դպրոցահասակ երեխաներին տրանսպորտային ծախսերի փոխհատուցում» միջոցառման գծով նախատեսվել է շուրջ 515.8 մլն դրամ՝ 2021 թվականի 332.3 մլն դրամի դիմաց, կամ՝ ծախսերի աճը կազմել է 183.5 մլն դրամ (նախատեսված գումարի շրջանակներում ծախսերի փոխհատուցում կստանա շուրջ 4.7 հազար մանկավարժ՝ 2021 թվականի 3.8 հազարի դիմաց, ինչպես նաև 940 դպրոցների 2.1 հազար դպրոցահասակ երեխա, դպրոցների թիվը 2021 թվականին կազմել է 794):
Ծրագրի շրջանակներում 237.0 մլն դրամ է նախատեսվել «Սոցիալական որոշ խմբերի 1.5-5 տարեկան երեխաների նախադպրոցական կրթության ապահովում» միջոցառման գծով (նախադպրոցական կրթության մեջ կընդգրկվի 1670 երեխա), 3,276.0 մլն դրամ էլ նախատեսվել է «Մոդուլային» տիպի մանկապարտեզների շենքային ապահովում» միջոցառման գծով՝  մանկապարտեզների կառուցման աշխատանքների համար (2021 թվականին նշված ծախսերը նախատեսված չեն եղել):
Հանրակրթության և նախադպրոցական կրթության վերաբերյալ դրույթներն ամրագրված են ՀՀ կառավարության ծրագրի «4.3 Կրթություն» բաժնում: 
 Արտադպրոցական դաստիարակության ծրագրի նպատակն է՝ նպաստել հանրակրթական ուսուցման համակարգում  ընդգրկված երեխաների ֆիզիկական, հոգևոր և գեղագիտական զարգացմանը, բնապահպանական և կիրառական գիտելիքների ձեռքբերմանը: Ծրագրի գծով 2022 թվականին նախատեսվել է 4,349.1 մլն դրամ՝ 2021 թվականի 3,839.9 մլն դրամի դիմաց, ծախսերի աճը կազմում է 509.2 մլն դրամ կամ 13.3 տոկոս:
Ծրագրի շրջանակներում 335.1 մլն դրամ է նախատեսվել 3200 դպրոցականների ամառային հանգստի կազմակերպման, 29.9 մլն դրամ՝ «Գիմնազիադա» համաշխարհային խաղերին 3 պարտադիր մարզաձևերով մասնակցության գծով (2021 թվականին նշված ծախսերը նախատեսված չեն եղել), 179.0 մլն դրամով էլ աճել են ՀՀ հանրակրթական ծրագրեր իրականացնող ուսումնական հաստատությունների 11-րդ դասարանների աշակերտների ռազմամարզական ճամբարի կազմակերպման ծախսերը (նշված միջոցառման գծով 2022 թվականին նախատեսվող 184.0 մլն դրամի շրջանակներում ռազմամարզական ճամբարում կընդգրկվի 1186 աշակերտ՝ 2021 թվականի 100 աշակերտի դիմաց, 2021 թվականին ծախսը կազմել է 5.0 մլն դրամ):
Արտադպրոցական դաստիարակության վերաբերյալ դրույթներն ամրագրված են ՀՀ կառավարության ծրագրի «4.3 Կրթություն»,  «4.8 Սպորտ» բաժիններում,  «4.9 Մշակույթ»  բաժնի մշակութային կրթության վերաբերյալ ենթաբաժնում:
 Ապահով դպրոց ծրագրի նպատակն է՝ հանրակրթական դպրոցներում բարելավել ուսումնական միջավայրը՝ ստեղծելով ապահով, պաշտպանված և երեխայակենտրոն պայմաններ: Ծրագրի գծով նախատեսվել է 15,596.0 մլն դրամ՝ 2021 թվականի 1,127.0 մլն դրամի դիմաց, ընդ որում, դպրոցների, մարզադահլիճների կառուցման, հիմնանորոգման և նախագծային աշխատանքների, ինչպես նաև գույքով ապահովման գծով նախատեսվել է 15,525.7 մլն դրամ՝ 2021 թվականի 1,057.6  մլն դրամի դիմաց, կամ՝ ծախսերն աճել են 14,468,1 մլն դրամով, որից 8,185,6 մլն դրամը՝ փոքրաքանակ երեխաներով համալրված հանրակրթական դպրոցների  մոդուլային շենքերի կառուցման, նախագծման և գույքով ապահովման գծով:
Կրթության որակի ապահովում ծրագիրն ուղղված է՝ կրթության բոլոր մակարդակներում որակի բարձրացման և հավաստման միջոցառումների իրականացմանը: Ծրագրի գծով նախատեսվել է 2,225.0 մլն դրամ՝ 2021 թվականի 1,629.1 մլն դրամի դիմաց, ծախսերն աճել են 595.9 մլն դրամով կամ 36.6%-ով:
Ծրագրի շրջանակներում 1,384.5 մլն դրամ է նախատեսվել «Ատեստավորման նոր համակարգի ներդրում՛ ուղղված ուսուցիչների որակի բարձրացմանը» միջոցառման գծով, 2022 թվականին նախատեսվում է 5.1 հազար ուսուցչի կամավոր ատեստավորում՝ 2021 թվականի 1.1 հազարի դիմաց: 365.4 մլն դրամ էլ նախատեսվել է «Հանրակրթական հիմնական ծրագրեր իրականացնող ուսումնական հաստատությունների հերթական ատեստավորման ենթակա ուսուցչի վերապատրաստում» միջոցառման գծով: Ուսուցիչների մասնագիտական շարունակական զարգացման և վարձատրության փոխկապակցված մեխանիզմի ներդրման վերաբերյալ դրույթն ամրագրված է ՀՀ կառավարության ծրագրի «4.3 Կրթություն» բաժնում: 
Վերոնշյալ ծրագրի շրջանակներում նախատեսվում է իրականացնել Համաշխարհային բանկի աջակցությամբ իրականացվող «Հայաստանում ԵՄ-ն հանուն նորարարության» դրամաշնորհային ծրագիրը, որի շրջանակներում նախատեսվում է Տավուշի մարզի հիմնական և միջնակարգ դպրոցների ուսուցիչների շարունակական վերապատրաստումներ և համապատասխան սարքավորումներով և տեխնիկայով ապահովում: ՀՀ 2022թ. պետական բյուջեի նախագծով նախատեսվել է դրամաշնորհային միջոցների գծով 2,053.7 մլն դրամ: 
Միաժամանակ, Եվրոմիության աջակցության դրամաշնորհային ծրագրի շրջանակներում ուսումնական հաստատությունների շենքային պայմանների բարելավման, հանրակրթական, միջին մասնագիտական,  բարձրագույն ուսումնական և մարզական հաստատություններին գույքով և տեխնիկայով ապահովման նպատակով 2022թ. համար նախատեսվում է հատկացնել 6,606.4 մլն դրամ դրամաշնորհ:
Համընդհանուր ներառական կրթության համակարգի ներդրում ծրագրի նպատակն է՝ յուրաքանչյուր երեխայի համար կրթության մատչելիության, հավասար մասնակցության հնարավորության և որակի ապահովում՛ զարգացման առանձնահատկություններին համապատասխան և անհրաժեշտ պայմանների ստեղծման միջոցով: Ծրագրի գծով նախատեսվել է 3,028.7 մլն դրամ՝ 2021 թվականի 2,464.3 մլն դրամի դիմաց, ծախսերի աճը կազմում է 564.4 մլն դրամ կամ 22.9%: «Մանկավարժահոգեբանական աջակցության ծառայություններ և կրթության առանձնահատուկ պայմանների կարիք ունեցող երեխաների կրթության կազմակերպմանն օժանդակող միջոցառումներ» միջոցառման գծով նախատեսվել է 2,820.0 մլն դրամ՝ 2021 թվականի 2,219.2 մլն դրամի դիմաց՝ համընդհանուր ներառական կրթության անցմամբ պայմանավորված, տարածքային մանկավարժահոգեբանական աջակցության կենտրոնների գործունեության հետ կապված: 
Նշված ծրագրի շրջանակներում նախատեսվում է իրականացնել Ամերիկայի Միացյալ Նահանգների միջազգային զարգացման գործակալության աջակցությամբ իրականացնող «Ներառական կրթության համակարգի ներդրում դրամաշնորհային ծրագիրը, որի շրջանակներում նախատեսվում է հանրակրթական դպրոցների ենթակառուցվածքային վերանորոգումներ (թեքահարթակներ, սանհանգույցներ, ռեսուրս սենյակներ), անհրաժեշտ սարքավորումների ապահովում ՀՀ 2022թ. պետական բյուջեի նախագծով նախատեսվել է դրամաշնորհային միջոցների գծով 198.9 մլն դրամ: 
Կրթության, մշակույթի և սպորտի ոլորտներում միջազգային և սփյուռքի հետ համագործակցության զարգացում ծրագրի նպատակն է՝ կրթության, մշակույթի և սպորտի ոլորտներում միջազգային համագործակցության ընդլայնումը, սփյուռքում և օտարերկրյա պետություններում հայկական կրթական կարողությունների հզորացումը: Ծրագրի գծով նախատեսվել է 961.9 մլն դրամ՝ 2021 թվականի 1,085.0 մլն դրամի դիմաց, ծախսերի նվազումը կազմում է 123.1 մլն դրամ կամ 11.3%: Նախագծով 627.5 մլն դրամ է նախատեսվել Հայաստանում «STARMUS» փառատոնի կազմակերպման և անցկացման մասնակցության վճարի գծով` 2021 թվականի 660.0 մլն դրամի դիմաց: 
Սփյուռքի հետ համագործակցության վերաբերյալ դրույթներն ամրագրված են ՀՀ կառավարության ծրագրի «1.4 Սփյուռք»,  «4.7 Երիտասարդություն» բաժիններում,  «4.9 Մշակույթ»  բաժնի մշակութային ժառանգության վերաբերյալ ենթաբաժնում:
Կրթության ոլորտում տեղեկատվական և հաղորդակցական տեխնոլոգիաների ներդրում  ծրագրի նպատակն է՝ կրթության ոլորտում տեղեկատվական և հաղորդակցական տեխնոլոգիաների կիրառման ընդլայնումը: Ծրագրի գծով 2022 թվականին նախատեսվում է հատկացնել 784.1 մլն դրամ՝ 2021 թվականի 424.1 մլն դրամի դիմաց, ծախսերի աճը կազմում է 360.0 մլն դրամ, որը հանրակրթական դպրոցների ինտերնետային կապով ապահովման գումարն է: էլեկտրոնային ուսուցման գործիքների զարգացման վերաբերյալ դրույթն ամրագրված է ՀՀ կառավարության ծրագրի «4.3 Կրթություն» բաժնում: 
Գիտություն
Գիտական և գիտատեխնիկական հետազոտությունների ծրագրի նպատակն է՝ գիտական և գիտատեխնիկական գործունեության հիմնարար, կիրառական և թեմատիկ հետազոտությունների իրականացում, ենթակառուցվածքի և ազգային արժեք ներկայացնող գիտական  օբյեկտների պահպանում և զարգացում, գիտական ներուժի վերարտադրության ապահովում: Ծրագրի գծով 2022 թվականին  նախատեսվել է 22,457.0 մլն դրամ՝ 2021 թվականի 13,559.7 մլն դրամի դիմաց, ծախսերն աճել  են 8,897.3 մլն դրամով կամ 65.6 տոկոսով: 
[bookmark: _Hlk77769403]	«Գիտական ենթակառուցվածքի արդիականացում» միջոցառման գծով նախատեսվել է 11,969.5 մլն դրամ՝ 2021 թվականի 7,380.7 մլն դրամի դիմաց՝ գիտական կազմակերպությունների և բուհերի գիտական ստորաբաժանումների  զարգացման, ծրագրերի իրականացման, գիտական սարքավորումների արդիականացման, միջազգային համագործակցության աջակցության նպատակով: Միջոցառմանը հատկացվող միջոցների ծավալներն ավելացել են 2021 թվականի համեմատ` պայմանավորված 13.05.2021թ. «Հայաստանի Հանրապետության կառավարության 2001 թվականի նոյեմբերի 17-ի N 1121 որոշման մեջ փոփոխություններ և լրացումներ կատարելու մասին» ՀՀ կառավարության N 747-Լ որոշմամբ, որը նախատեսում է 2022-2025 թվականներին ՀՀ պետական բյուջեից գիտական կադրերի աշխատավարձի աստիճանական ավելացում և այդ նպատակով նշված գումարի մեջ ներառված է նաև աշխատավարձի ավելացման գծով 3,446.5 մլն դրամը։ Միջոցառման մեջ ընդգրկված են միջազգային գիտական կառույցներին անդամակցության և գիտատեղեկատվական շտեմարանի ռեսուրսների օգտագործման 4 ծրագրեր` ընդամենը 815.5 մլն դրամի չափով:
Աշխատավարձերի բարձրացման գծով համապատասխան միջոցներ են նախատեսվել «Քենդլ» սինքրոտրոնային հետազոտությունների ինստիտուտ» հիմնադրամին՝ արագացուցչային ֆիզիկայի և տեխնիկայի բնագավառում գիտական և գիտատեխնիկական հետազոտությունների, «Ա. Ի. Ալիխանյանի անվան ազգային գիտական լաբորատորիա (Երևանի ֆիզիկայի ինստիտուտ)» հիմնադրամին՝ ֆիզիկայի բնագավառում գիտական և գիտատեխնիկական հետազոտությունների իրականացման նպատակով, «Ազգային արժեք ներկայացնող գիտական օբյեկտների պահպանություն» միջոցառման գծով՝ Հին ձեռագրերի ինստիտուտի, Ցեղասպանության թանգարանի, Բյուրականի աստղադիտարանի պահպանման նպատակով:
«Գիտական և գիտատեխնիկական պայմանագրային (թեմատիկ) հետազոտություններ» միջոցառման գծով նախատեսվել է 6,651.2 մլն դրամ՝ 2021 թվականի 2,454.4 մլն դրամի դիմաց, ծախսերի աճը կազմել է 4,196.8 մլն դրամ: Ֆինանսավորման ծավալների ավելացումը 2021 թվականի նկատմամբ պայմանավորված է 2021 թվականին ՀՀ կառավարության հաստատած հատկացումների շրջանակներում նոր մրցութային ծրագրերի իրականացմամբ: Միջոցառման շրջանակում իրականացվում են դրամաշնորհային մրցույթներ, որոնց համար որպես արդյունքային ցուցանիշներ են սահմանվում միջազգային չափանիշներին համապատասխան գիտական արդյունքները:
139.2 մլն դրամ է նախատեսվել ՀՀ ԳԱԱ իսկական (42) և թղթակից (53) անդամների պատվովճարների, 842.0 մլն դրամ՝ պետական գիտական ծրագրերում ընդգրկված` գիտական աստիճան ունեցող գիտաշխատողներին հավելավճարների տրամադրման նպատակով (618 գիտության դոկտորներ և 1550 գիտության թեկնածուներ), 136.0 մլն դրամ՝ գիտական և գիտատեխնիկական նպատակային-ծրագրային հետազոտությունների, ևս 143.0 մլն դրամ՝ ՀՀ գիտությունների ազգային ակադեմիայի համակարգի կազմակերպություններն արդի պահանջներին համապատասխանող սարքավորումներով վերազինելու, այդ թվում՝ սուպերկոմպյուտերի պահպանման և սպասարկման նպատակով (նշված միջոցառումների մասով պահպանվել է 2021 թվականի ծախսերի մակարդակը):
Գիտության ոլորտի զարգացման վերաբերյալ դրույթներն ամրագրված են ՀՀ կառավարության ծրագրի «4.4 Գիտությունն» բաժնում: 
Միաժամանակ, Եվրոմիության աջակցության դրամաշնորհային ծրագրի շրջանակներում գիտության ոլորտում համատեղ օգտագործման և/կամ գերազանցության կենտրոնների ստեղծում նպատակով 2022թ. համար նախատեսվում է հատկացնել 2,500.0 մլն դրամ դրամաշնորհ:
Մշակույթ
ՀՀ կառավարության վարած մշակութային քաղաքականությանը համապատասխան մշակույթի ոլորտում իրականացվում են մշակութային ժառանգության (նյութական և ոչ նյութական) պահպանության, պաշտպանության, ուսումնասիրության, ազգային արվեստների հենքի և ավանդույթների հիմքի վրա ժամանակակից մարդու ընկալումներին ու ձգտումներին համահունչ ժամանակակից արվեստի ստեղծման և տարածման, ազգաբնակչության ստեղծագործական ներուժի խթանման, նոր մտահղացումների ու գաղափարների ներդրման անհրաժեշտ պայմանների ապահովման, ժամանակակից մշակութային մրցունակ արտադրանքի ստեղծման, մշակութային միջոցառումների իրականացման ծառայություններ (հիմք՝ ՀՀ կառավարության ծրագրի «4.9 Մշակույթ» բաժին):
Մշակույթի ոլորտի համար 2022 թվականին նախատեսվում է հատկացնել 16,546.9 մլն դրամ՝ ՀՀ 2021 թվականի պետական բյուջեով հաստատված 15,403.9 մլն դրամի դիմաց: Ծախսերն աճել են 1,143.0 մլն դրամով, կամ 7.4 տոկոսով: 
Մշակութային օբյեկտների հիմնանորոգման, հուշարձանների ամրակայման, նորոգման և վերականգնման գծով ծախսերը նախատեսվել են 324.7 մլն դրամ` ՀՀ 2021 թվականի պետական բյուջեով հաստատված 70.0 մլն դրամի դիմաց, կամ ծախսերն աճել են՝ 254.7 մլն դրամով: 
Հիմնանորոգման և շինարարության համար նախատեսված հատկացումներն ուղղվելու են Մշակութային ժառանգության ծրագրի շրջանակներում «Հուշարձանների ամրակայում, նորոգում և վերականգնում» միջոցառմանը և Արվեստների ծրագրի շրջանակներում «Ներդրումներ թատրոնների շենքերի կապիտալ վերանորոգման համար» միջոցառմանը, համապատասխանաբար 108.1 և 216.6 մլն դրամ:
Բացի այդ, «Թատերահամերգային կազմակերպությունների նյութատեխնիկական բազայի  համալրում» միջոցառման գծով նախատեսվել է 767.5 մլն դրամ:
Մշակույթի ոլորտի համար նախատեսված հատկացումներն ուղղվել են 7 ծրագրերի իրականացմանը: 
Կինեմատոգրաֆիայի ծրագրի նպատակն է աջակցել կինոարվեստի և կինոարտադրության զարգացմանը, հայկական ավանդույթների շարունակականության ապահովմանը և կինոարվեստի հանրահռչակմանը:
Ծրագրի շրջանակներում հատկացումներն ուղղվելու են ֆիլմերի արտադրությանը, կինո-ֆոտո-ֆոնո հավաքածուի պահպանմանը, թվայնացմանը, Հայաստանում միջազգային կինոփառատոների կազմակերպմանը և միջազգային փառատոներին մասնակցությանը (նոր արտադրվող կինոնկարների թիվը նախատեսվում է 8, միջազգային կինոփառատոններին, կինոշուկաներին, կինոնախագծերին մասնակցության թիվը՝ 6, Հայաստանում կազմակերպվող կինոփառատոների թիվը՝ 3):
Կինեմատոգրաֆիայի ծրագրի համար 2022 թվականին նախատեսվում է հատկացնել 483.3 մլն դրամ՝ ՀՀ 2021 թվականի պետական բյուջեով հաստատված 714.0 մլն դրամի դիմաց: 
Ծախսերը նվազել են՝ 230.7 մլն դրամով, կամ 32.3 %-ով, որը պայմանավորված է ծախսային գերակայություններով, առաջնահերթություններով:
	Մշակութային ժառանգության ծրագրի նպատակն է ապահովել մշակութային ժառանգության պահպանումը, օգտագործումը, համալրումը և հանրահռչակումը:
	Ծրագրի շրջանակներում հատկացումներն ուղղվելու են պատմամշակութային ժառանգության գիտահետազոտական աշխատանքների, մշակութային արժեքների փորձաքննության, թանգարանային ծառայությունների իրականացմանը, ՀՀ տարածքում և օտարերկրյա պետություններում գտնվող հայ ճարտարապետության, մշակույթին և պատմությանն առնչվող հուշարձանների ուսումնասիրմանը և պահպանմանը, հուշարձանների ամրակայմանը, նորոգմանը, վերականգնմանը (ամրակայված, նորոգված և վերականգնված հուշարձանների տոկոսը ընդամենի նկատմամբ նախատեսվում է 5%, ուսումնասիրված, նախագծված հուշարձանների տոկոսը ընդամենի մեջ՝ 1%, թանգարանային հավաքածուների և ոչ նյութական մշակութային ժառանգության միջազգայնացման նախագծերի քանակը՝ 8):
	Մշակութային ժառանգության ծրագրի համար 2022 թվականին նախատեսվում է հատկացնել 3,068.5 մլն դրամ՝ ՀՀ 2021 թվականի պետական բյուջեով հաստատված 2,982.5 մլն դրամի դիմաց:	Ծախսերն աճել են՝ 86.0 մլն դրամով, կամ 2.9 %-ով, որը պայմանավորված է. 
	- Թանգարանային ծառայություններ և ցուցահանդեսներ» միջոցառման ծախսերի աճով՝ 51.7 մլն դրամով, որը հիմնականում կապված է ՀՀ կրթության, գիտության, մշակույթի և սպորտի նախարարության 21 թանգարանների առարկաների պահպանության, թանգարանային առարկաների համալրման, ցուցահանդեսների, միջոցառումների կազմակերպման, դրամաշնորհային մրցույթային ծրագրերի իրականացման և մարզպետարանների ենթակայության թանգարանների գործունեության ապահովման հետ:
	- Հուշարձանների ամրակայում, նորոգում և վերականգնում» միջոցառման ծախսերի աճով՝ 38.1 մլն դրամով:
	Միաժամանակ,  ծախսերը նվազել են՝ 3.8 մլն դրամով, որը պայմանավորված է ծախսային գերակայություններով, առաջնահերթություններով: 
	Գրահրատարակչության և գրադարանների ծրագրի նպատակն է նպաստել գրականության հրատարակմանը, տարածմանը և հանրահռչակմանը:
	Ծրագրի շրջանակներում հատկացումներն ուղղվելու են թարգմանական ծրագրերին և ստեղծագործողներին աջակցմանը, գրականության և ոչ պետական մամուլի հրատարակմանը, գրադարանային ծառայությունների իրականացմանը, գրականության հանրահռչակմանը, գրական ծրագրերին և գրքերի միջազգային ցուցահանդեսներին մասնակցությանը (թարգմանական ծրագրերի և աջակցություն ստացած ստեղծագործողների ու հետազոտողների թիվը նախատեսվում է 24, պետական աջակցություն ստացող ազգային փոքրամասնությունների, գրական, մշակութային ոչ պետական լրատվամիջոցների քանակը՝ 29, Հանրապետությունում իրականացվող գրական ծրագրերին և միջազգային ցուցահանդեսներին հրատարակչությունների մասնակցության  թիվը՝ 3):
Գրահրատարակչության և գրադարանների ծրագրի համար 2022 թվականին նախատեսվում է հատկացնել 1,711.4 մլն դրամ՝ ՀՀ 2021 թվականի պետական բյուջեով հաստատված 1,691.1 մլն դրամի դիմաց: 
Ծախսերն աճել են՝ 20.3 մլն դրամով, կամ 1.2%-ով, որը պայմանավորված է «Գրականության հրատարակում» միջոցառման նախատեսմամբ՝ 36.0 մլն դրամ (նախատեսվում է 2-ական անուն մշակույթը ներկայացնող հանրամատչելի և գիտամշակութային, 2-ական անուն դասական գրողների հոբելյանական, հայ մշակույթը և արվեստը ներկայացնող, պատմամշակութային ժառանգությանը վերաբերող գրականության հրատարակում, ընթերցողական պահանջարկ ունեցող 10 անուն գրքի վերահրատարակում):
Միաժամանակ,  ծախսերը նվազել են՝ 15.7 մլն դրամով, որը պայմանավորված է ծախսային գերակայություններով, առաջնահերթություններով:
Ազգային արխիվի ծրագրի նպատակն է ապահովել  ՀՀ ազգային արխիվային հավաքածուի պահպանությունը, համալրումը, հաշվառումը և օգտագործումը (նախատեսվում է արխիվային հավաքածուի համալրում՝ 31000 գործով, 4200000 արխիվային գործի պահպանության ապահովում):
Ազգային արխիվի ծրագրի համար 2022 թվականին նախատեսվում է հատկացնել 590.2 մլն դրամ՝ ՀՀ 2021 թվականի պետական բյուջեով հաստատված ծախսերին համապատասխան:
Արվեստների ծրագրի նպատակն է նպաստել ազգային հենքի վրա ժամանակակից թատերարվեստի, երաժշտարվեստի, կերպարվեստի և պարարվեստի զարգացմանը և հանրահռչակմանը:
Ծրագրի շրջանակներում հատկացումներն ուղղվելու են oպերային և բալետային արվեստի, թատերական ներկայացումների, երաժշտարվեստի և պարարվեստի համերգների, մշակութային միջոցառումների իրականացմանը, «Ժողովրդական» պատվավոր կոչման արժանացած անձանց պատվովճարի հատկացմանը, թատերահամերգային կազմակերպությունների նյութատեխնիկական բազայի  համալրմանը, թատրոնների շենքերի կապիտալ վերանորոգման համար ներդրումների իրականացմանը (արվեստի տարբեր ոլորտներում նոր ստեղծագործական նախագծերի քանակը նախատեսվում է 40, արվեստի միջազգային նախագծերին մասնակցող խմբերի թիվը՝ 10, իսկ մասնակցող արվեստագետների թիվը՝ 35, հանրապետությունում իրականացվող արվեստի միջազգային նախագծերի թիվը՝ 16):
Արվեստների ծրագրի համար 2022 թվականին նախատեսվում է հատկացնել 10,302.8 մլն դրամ՝ ՀՀ 2021 թվականի պետական բյուջեով հաստատված 8,738.1 մլն դրամի դիմաց: 
Ծախսերն աճել են՝ 1,564.7 մլն դրամով, կամ 17.9%-ով, որը պայմանավորված է.
- «Մշակութային միջոցառումների իրականացում» միջոցառման ծախսերի աճով՝ 634.8 մլն դրամով (հիմնականում աճը ուղղվելու է մշակութային միջոցառումների շրջանակներում ճանաչողական-կրթական ծրագրերի, միջազգային մշակութային միջոցառումների իրականացմանը, թատերարվեստին և երաժշտարվեստին աջակցմանը),
- Ներդրումներ թատրոնների շենքերի կապիտալ վերանորոգման համար» միջոցառման ծախսերի աճով՝ 216.6 մլն դրամով (նախատեսվում է իրականացնել Մնջախաղի թատրոնի և Ա. Սպենդիարյանի անվան օպերայի և բալետի ազգային ակադեմիական թատրոնի շինարարական և նախագծային աշխատանքներ): 
- Թատերահամերգային կազմակերպությունների նյութատեխնիկական բազայի  համալրում» միջոցառման ծախսերի աճով՝ 767.5 մլն դրամ (նախատեսվում է համալրել 5 թատերահամերգային կազմակերպությունների նյութատեխնիկական բազան): 
Միաժամանակ, ծախսերը նվազել են՝ 54.2 մլն դրամով, որը պայմանավորված է ծախսային գերակայություններով, առաջնահերթություններով:
Մարզերի մշակութային զարգացման ծրագրի նպատակն է նպաստել մարզերում մշակութային կյանքի և մշակութաստեղծ գործունեության ակտիվացմանը:
Ծրագրի շրջանակներում հատկացումներն ուղղվելու են մարզերում մշակութային միջոցառումների իրականացմանը, համայնքային մշակույթի և ազատ ժամանցի կազմակերպմանը (մշակութային միջոցառումներում ընդգրկված համայնքների մասնաբաժինը ընդհանուրի մեջ կկազմի 30%):
Մարզերի մշակութային զարգացման ծրագրի համար 2022 թվականին նախատեսվում է հատկացնել 79.9 մլն դրամ՝ ՀՀ 2021 թվականի պետական բյուջեով հաստատված ծախսերին համապատասխան:
Մշակութային և գեղագիտական դաստիարակություն ծրագրի նպատակն է նպաստել երեխաների հոգևոր և գեղագիտական ընդունակությունների բացահայտմանը և զարգացմանը (միջազգային նախագծերում նախատեսվում է 26 շնորհալի երեխաների մասնակցություն):
Ծրագրի համար 2022 թվականին նախատեսվում է հատկացնել 310.8 մլն դրամ՝ ՀՀ 2021 թվականի պետական բյուջեով հաստատված 608.1 մլն դրամի դիմաց:
Ծախսերը նվազել են՝ 297.3 մլն դրամով, կամ 48.9 %-ով, որը պայմանավորված է ծախսային գերակայություններով, առաջնահերթություններով:
Ֆիզիկական կուլտուրա և սպորտ
Սպորտի ոլորտում պետական քաղաքականությունն ուղղված է առողջ ապրելակերպի խթանմանը՝ մասսայական սպորտային միջոցառումներում բնակչության տարիքային և սոցիալական տարբեր խմբեր ներգրավելու միջոցով, ինչպես նաև սպորտի ոլորտում ՀՀ միջազգային հեղինակության բարձրացմանը՝ միջազգային և տեղական մրցումներին հայ մարզիկների մասնակցության ընդլայնման միջոցով (հիմք՝ ՀՀ կառավարության ծրագրի «4.8 Սպորտ» բաժին): 
Սպորտի համար 2022 թվականին նախատեսվում է հատկացնել 5,644.4 մլն դրամ՝ ՀՀ 2021 թվականի պետական բյուջեով հաստատված 2,726.5 մլն դրամի դիմաց: Ծախսերն աճել են 2,917.9 մլն դրամով, կամ 107.0 տոկոսով: 
Նախագծով սպորտի համար նախատեսված  հատկացումներն ուղղվելու են 2 ծրագրերի իրականացմանը:
Մեծ  նվաճումների սպորտ ծրագրի նպատակն է նպաստել Հայաստանում մեծ սպորտի շարունակական զարգացմանը և միջազգային հարթակներում ՀՀ դիրքի բարելավմանը:
Ծրագրի շրջանակներում հատկացումներն ուղղվելու են օլիմպիական խաղերին, միջազգային տարբեր մակարդակի միջոցառումներին, ուսումնամարզական հավաքներին, hանրապետական առաջնություններին Հայաստանի հավաքական թիմերի մասնակցության ապահովմանը, աշխարհի, Եվրոպայի առաջնություններում հաղթողների և մրցանակակիրների պարգևատրման ծախսերի իրականացմանը, ՀՀ հավաքական թիմերի գլխավոր և ավագ մարզիչների վարձատրությանը և աշխարհի չեմպիոններին, օլիմպիական խաղերի և շախմատի համաշխարհային օլիմպիադայի մրցանակակիրներին պատվովճարի, օլիմպիական խաղերում, աշխարհի և Եվրոպայի առաջնություններում բարձր արդյունքների հասած ՀՀ հավաքական թիմերի մարզիկներին և նրանց մարզիչներին անվանական թոշակի հատկացմանը, շախմատիստների պատրաստմանը, հաշմանդամային և նավամոդելային սպորտին աջակցմանը, սպորտային բժշկության և հակադոպինգային հսկողության և շախմատի մրցույթների պատրաստման ծառայությունների իրականացմանը (ՀՀ առաջնությունների և միջազգային մարզական միջոցառումների մասնակիցների թիվը նախատեսվում է համապատասխանաբար՝ 9700 և 2250, իսկ միջազգային մարզական միջոցառումներում նվաճաց մեդալների թիվը կանխատեսվում է 180): 
Մեծ նվաճումների սպորտ» ծրագրի համար 2022 թվականին նախատեսվում է հատկացնել 2,771.1 մլն դրամ՝ ՀՀ 2021 թվականի պետական բյուջեով հաստատված 2,495.6 մլն դրամի դիմաց:
 Ծախսերն աճել են 275.5 մլն դրամով, կամ 11.0 %-ով, որը պայմանավորված է.
- ՀՀ հավաքական թիմերի գլխավոր և ավագ մարզիչների վարձատրություն և աշխարհի չեմպիոններին, օլիմպիական խաղերի և շախմատի համաշխարհային օլիմպիադայի մրցանակակիրներին պատվովճարի հատկացում» և Օլիմպիական խաղերում, աշխարհի և Եվրոպայի առաջնություններում բարձր արդյունքների հասած ՀՀ հավաքական թիմերի մարզիկներին և նրանց մարզիչներին անվանական թոշակի հատկացում» միջոցառումների ծախսերի աճով, համապատասխանաբար՝ 19.4 և 467.3 մլն դրամով (ՀՀ կառավարության 16.09.2021թվականի N 1493-Ն և N 1526-Ն որոշումներով ավելացել են օլիմպիական խաղերի մրցանակակիրների պատվովճարի և Օլիմպիական խաղերում, աշխարհի և Եվրոպայի առաջնություններում բարձր արդյունքների հասած ՀՀ հավաքական թիմերի մարզիկների և նրանց մարզիչների անվանական թոշակի չափերը),
- «ՀՀ հավաքական թիմերի մարզիկների ֆունկցիոնալ վիճակի արդյունավետության բարձրացման նպատակով վիտամինիզացիայի և չարգելված սպորտային հավելյալ սնունդով ապահովում» և «ՀՀ հավաքական թիմերի մարզիկների արդյունավետության բարձրացում» միջոցառումների նախատեսմամբ համապատասխանաբար՝ 40.0 և 4.0 մլն դրամ,
- Ադապտիվ սպորտին առնչվող ծառայությունների ծախսերի աճով՝ 8.5 մլն դրամով, կապված միջոցառումների թվի ավելացման հետ,
Միաժամանակ ծախսերը նվազել են՝ 263.7 մլն դրամով, որը պայմանավորված է.
- սպորտային միջոցառումների անցկացման ժամանակացույցով պայմանավորված ծախսերի նվազմամբ` 253.7 մլն դրամով,
- Ծախսային գերակայություններով, առաջնահերթություններով պայմանավորված՝ 9.9 մլն դրամով:
Մասսայական սպորտ ծրագրի նպատակն է ապահովել բնակչության շրջանում առողջ ապրելակերպի արմատավորումը, անհատի բազմակողմանի ու ներդաշնակ զարգացման գործում ֆիզիկական կուլտուրայի և սպորտի դերի բարձրացումը:
Ծրագրի շրջանակներում հատկացումներն ուղղվելու են  մասսայական սպորտի 1 գոյություն ունեցող և 7 նոր միջոցառումների իրականացմանը (մասսայական սպորտային միջոցառումներին նախատեսվում է 70 համայնքների մասնակցություն):
Մասսայական սպորտ» ծրագրի համար 2022 թվականին նախատեսվում է հատկացնել 2,873.3 մլն դրամ ՝ ՀՀ 2021 թվականի պետական բյուջեով հաստատված 230.9 մլն դրամի դիմաց:
Ծախսերն աճել են 2,642.4 մլն դրամով, որը պայմանավորված է.
- Աջակցություն համայնքներին մարզական հաստատությունների շենքային պայմանների բարելավման համար» և Մարզական օբյեկտների շինարարություն» նոր միջոցառումների նախատեսմամբ համապատասխանաբար՝ 1,109.6 և 1,581.6 մլն դրամ (նախատեսվում են Արթուր Ալեքսանյանի անվան հունահռոմեական ըմբշամարտի մանկապատանեկան դպրոցի և 3 մարզական օբյեկտների շինարարական աշխատանքներ): 
Միաժամանակ ծախսերը նվազել են 48.8 մլն դրամով, որը պայմանավորված է.
- Ընթացիկ ծրագրերի գծով 12 գոյություն ունեցող միջոցառումների փոխարեն 5 նոր միջոցառումների նախատեսմամբ, որի արդյունքում  ծախսերը նվազել են՝ 33.8 մլն դրամով,
- Համաշխարհային ունիվերսիադային Հայաստանի ուսանողական մարզական պատվիրակության մասնակցության ապահովում» միջոցառման ծախսերի նվազմամբ՝ 15.0 մլն դրամով:
Ծրագրի շրջանակներում նախատեսվող նոր միջոցառումներն են՝ «Հայաստանի Հանրապետության Վարչապետի գավաթ» սիրողական խճուղային հեծանվավազքի մրցաշարի անցկացում», «Հայաստանի Հանրապետության Վարչապետի գավաթ» սիրողական սեղանի թենիսի մրցաշարի անցկացում», «Հայաստանի Հանրապետության Վարչապետի գավաթ» սիրողական լողի մրցումների անցկացում», «Հայաստանի Հանրապետության Վարչապետի գավաթ» սիրողական լողի մրցումների անցկացում», «Հայաստանի Հանրապետության Վարչապետի գավաթ» կրոսավազքի մրցաշարի անցկացում», նշված միջոցառումների շահառուներն են՝ 18 տարեկան և  բարձր տարիքի տղամարդիկ և կանայք: 
Բացի այդ, «Մասսայական սպորտին առնչվող ծառայություններ» միջոցառման շրջանակներում նախատեսվում է իրականացնել 4 միջոցառում:
Երիտասարդության ծրագրի նպատակն է նպաստել սոցիալ-տնտեսական, քաղաքական և մշակութային կյանքին երիտասարդների լիարժեք ներգրավմանը և նրանց ստեղծագործական ներուժի ամբողջական դրսևորմանը (հիմք՝ ՀՀ կառավարության «4.7 Երիտասարդություն» բաժին):
Ծրագրի շրջանակներում հատկացումներն ուղղվելու են երիտասարդական պետական քաղաքականությանն ուղղված ծրագրերի և միջոցառումների, «ՀՀ տարվա երիտասարդական մայրաքաղաք» միջոցառման, երիտասարդական ծրագրերի շրջանակներում թրաֆիքինգի դեմ պայքարի միջոցառումների իրականացմանը, երիտասարդ ընտանիքներին աջակցմանը:
Երիտասարդության ծրագրի համար 2022 թվականին նախատեսվում է հատկացնել 1,906.1 մլն դրամ՝ ՀՀ 2021 թվականի պետական բյուջեով հաստատված 1,846.5 մլն դրամի դիմաց:
Ծախսերն աճել են 59.6 մլն դրամով, կամ 3.2 %-ով, որը պայմանավորված է.
Աջակցություն երիտասարդ ընտանիքներին» միջոցառման ծախսերի աճով՝ 136.6 մլն դրամով (սուբսիդավորվող ընտանիքների թիվը կկազմի 7335:
Միաժամանակ, ծախսերը նվազել են՝ 77.0 մլն դրամով, որը պայմանավորված է ծախսային գերակայություններով, առաջնահերթություններով:

